
Ricardo Carballal

Un amigo quirido, un irman distinto, un loitador pol-a
causa da Terra, deixounos para sempre o dia 16 deste mes,
en que a morte segou a sua vida. A nosa alma quedou
fondamente magoada coa perda do inquescente Ricardo
Carballal. -

Foi un dos fundadores da «Irmandade da Fala» na
Crunia, foi xornalista en lingua galega e foi tamén un vi-
dente nas evolucioés que foron sucedéndose no desenvolvi-
mento do nacionalismo. A morte, di 0 noso colega EI Nor-
RETRATO DO IRMAN CARBALLAL CaNDO A  pesfe, fixo presa nél despiadadamente e de xeito lento; mais
PUBRICACION DO SEU conto «O Tesou- se poido apoderarse da sua mocedade, non logrou en tro-

RO AcOBILLADO.» (10 marzar 1919.)  quesS apouvigar O seu espiritu, que Se mantivo rexo e forte,
ainda n-aqueles istantes en que via que a vida se lle esvaia.

Carballal, como a maoria da nosa mocedade, buscou en terras de lonxe o acedo
pan que a terra non da aos seus fillos. Na emigracién pasou por todal-as angurias, por
todal-as feridoras saudades que fan compafia as almas nobres e enxebres. Despois de unha
loita sin nome logrou tornar a Galicia, e aquf sigueu a mesma loita, dura, estreita, sin es-
pranzas, en que a un dia sin sol sigue despois a desperacién d‘outros dias igualmente ata-
fegantes. Dos seus labios, sinceiros sempre, temos ouvido a confesion das suas fondas
tristuras, que nos magoaban dobremente porque Ricardo non era merescente de que os
fados tratarano tan sin piedade.

: E na sua alma, sensibre e forte, envolta en tristuras que dinamente acalaba, alma
chea das mais nobres rebeldias, entre as tebras que decote o envolvian, brilaba unha lus
agarimosa ¢ aloumifiante, lus benfeitora que alumaba ao lonxe a vision d‘unha Galicia
libre, a redencion de todol-os galegos. Ese era o sagro ideal, a esperanza cobizada que
mantifia, no medio dos seus infertunios, ergueito e firme o seu nobre espiritu.

Na bibrioteca Terra a Nosa deixou mostras do seu valer. El foi a alma d‘esta pu-
bricacion, que espallou o conoscemento da nosa literatura. El toi un irman da fala, sempre
consecuente, sempre disposto a todol-os sacrificios; foi o primeiro adeministrador de
A NOSA TERRA e na coleicién da nosa Revista pddense atopar ‘moitas probas de seu
gran valer literario.

A sua morte sera sentida por todos nds mentras alentemos sobre esta terra chea
de tristuras. ' '

O dia 17 deste mes acompafiamos ao cimiterio ao quirido Carballal. O seu cada-
vre foi envolto na bandeira da Terra, e as nosas oracids foron bdgoas de fonda amargura.
Unha tarde d‘outono veu baixar ao seo da ferra o corpo do noso irman; e as tebras da
morte borrou o seu nome d‘entre os vivos. Mail-o 0o noso corazén dinos, en falas sinxelas,
que a lembranza do irman morto, non morrera xamais; e si algunha vez atopamos a sua
alma nos espazos onde vagan, xa sabemos o que temos que dicirlle para que Ricardo sinta
un pulo de felicidade.—«Irman, os que quedan ala abaixo siguen loitando pol-a libertade
da Terra: o dia do trunfo, que non esta lonxe, teu nome sera citado entre os bos e xenerosos.»
R T e e T T e e oy e S S S Sy e,

CONTESTANDO A RISCO

e

0 Nacionalismo e a Politica

Sinto moito que viaxes e doencias me non deixasen
contestar denantes ao artigo 'con que Vicente Risco: se
sirveu honorar o que ea pubriquel na NOSA TERRA en
col d’iste asunto. Mais sempre é grato dialogar con xente
da aristocracia mental de Risco; e ademais esta conversa
tén algo do encanto mmprevisto do miétodo de Ollendorf:
et contestei a Lustres Rivas: a min contéstame Risco; eu
dixen unhas cousas e Risco contesta @ outras que non di-
xen, € a maioria das que dixen deixas incontestadas.
lisco para cincelar unha resposta intresante—coma
todal-as suas cousas—tivo que nterpretar caprichosamien-
te o meu pensamento. Onde eu digo finalidade fundamental,
quere €l que se lea finalidade exverusiva. B isto € do.me-
nos; o de mais € que quere buscar unha mcompatibilidade
entre 0 meu pensamento. politicose a minsion civilizadora
da nosa Terra, sin se dare conta de que no, mesmo artigo
afirmo que a nosa persoalidade galega tén que cimenta-
rese m-unha cultura nosa, na nosa lingua, no noso direito,
na nosa facenda. | Oue de nada vale unha soberania para
seguir falande en castelan, e non rehabilitar os nosos es-
tudos, artes, etc! jPero si percisamente € por 150, para
rahabilitar e superal-os nosos valores, pol-o' quen recra-
me a libertade politica para a nosa Terra, porque coido
incompatibre a soberania do Estado hespanol c-o desen-
rolo das nosas enerxias civilizadoras! Por ise o eanto que
Risco entpa 4 minsion cultural dos pebos non fai mais que
consolidar, eon mais elegancia e xusteza dende logo, os
puntos de vista do meu pirmeiro artigo.

Pero certamente Riseo fala con un xeito autoritario
que non deixa marxen a discusion. Comenza afrmando
guie xa tén dito outras veces que Lustres Rivas cast sem-
pre tén razon. Y eisi decretada a infabilidade de Lustres,
parece unha irreverencia sacrilega o discutilo. Sigue des-
pois dicindo que xa na sua “Teoria do Nacionalismo Ga-
lega®, tén fixado o seu criterio en'col da politica; coma si
Adora cando menops incorrecto pensar de xeito distinto a
como Risco pensa no seu libro, Pol-o derradeiro, con tnha
piadosa uncion de pater familias, sabe perdoarme lato sen-
su o8 erros da mina labor nacionalista. Despois d'isto cal-
quera comtesta mifia aparceria coma un imperdoabre des-
acato.

Por iso non vou a discutir, mais somentes a fixar ben
os feitos. O punto fundamental da miha contesta a Lus-
tres Rivas fol negal-a afirmacion por él feita de que o na-
cionalismo galego se decrarara por unanimidade apoliticis-
ta na Asambreia de Monforte, Risco con teda a sua au-
toridade, vén a darme a razon ac afirmar, que n-aquela
Asambreia isa custién quedou 6 arbitrio da Xefatura Su-
prema da I. N. G. Fora d'isto todo o demais € d'un intres
circustancial, O que eu pretendia, o que non podia tolerar,
era que quedase no aire, coma unha amenaza de morte
para o nacionalismo, aquela afirmacion suicida de que o©
nacionalismo non habia de actuar en politica. Despois, en
xeito de aditamento, considereime abrigado a expol-o men
criterio respeuto da nosa actuacién nacionalista; e que
n-esta segunda parte non estaflamos conformes Risco mais
eu a ninguén pode intresar jisa é unha custién doutrinal
¢ si todos opinasemos do mesmo xeito, a vida teria unha
mondtona perspectiva que nos encheria d-un aburrimento
insoportabre,

O meu pensamento podo esquematizal-o eisi:

“Eu quero que Galicia entre no concerto dos pobos ci-
vilizados; queto que fale a sua lingua, que desenrole a
sua cultura, que aporte o seu esforzo 4 civilizacion da Hu-

tuanidade; mais atopase escravizada por un Estado poli-
tico que lle impon unha lingua, un direito € unha cultura
alleas, que lle afoga as suas fontes de riqueza; por iso
os galegos dehémonos ‘organizar en’ cruzada miazosy e
forte para o acabamento d'ise Estado’.

Quen estefia conforme con este pensamento tén gue

reconocer que a finalidade fundamental da nosa organiza-
cion é unha finalidade politica. Esta finalidade da nosa
loita € un medio para o trunfordo noso ideal. Veldi como
resulta que o medio é un fin, e o fin é un medio, segiin de
donde se mire; como resulta armonizada aquela discre-
pancia metafisica de fin e de medio que tanto alarmaba
a Risco.
A disparidade fundamental entre o criterio de Risco
e mail-o men estd en que para €l o nacionalismo non é
mais que un probrema de cultura; e para min; senda un
probrema de cultura, € denantes de todo un probrema de
libertade. Riseo no seu libro que cita, “Teoria do Na-
cionalismo Galego”, fal as siguentes afirmacios: “Nos
non querémos faguer de Galicia unha nacion soberana™, ..
“Nas recotiocemos dende logo a sobierania de Iistado hes-
pafiol ... “As nosas reivindicacids non atentan en-nada
& soberania do Estado hespafiol”. Pois frente a esta con-
vivencia que Risco ademite, en procramo a mais ausoluta
mcompatibilidade do Estado hespaiiol c=o ideal nacionalis-
ta. Por iso Risco non lle otorga ningunha importancia 4
actuacion pelitica. Eu de min sei dicir que hasta d'ag
noti sentin a necesidade de contal-as pedras que compo-
nien=0 4arco da Irexa onde me hautizaron, mais tefo sentido
moitas veces con auguria fonda todal-as traxedias da nosa.
cidadania irredenta.

Si o non tomara por descortesia farialle as siguentes
perguntas: ;Ti, que eres profesor, podes falar galego
na catedra?. No teu ensefip non estas agrilloado por un
sistema oficial que tés que vespetar? ;Ti.podes dacer
valer diante os xueces o Direito que vive no poho galego
frente do direito escrito nos Codigos hespanoles? Oxe
€ custion quente a do Archivo de Galicia; 1sa fonte ‘viva
da nosa cultura historica non ficaria apodrecida nos sota-
nos d-un pazo militar si Galicia fose soberdn de si mesma.
Y € que no fondo de todo movimento cultural tén que haber
un movimento politico, com otode movimento politico non
€ mais que a cristalizacion na concencia coleitiva do des—
enrolo cultural do’ pobo.

A cultura non tén por finalidade arrincar da concencia
do pobo homes superiores que despois non se entendan
con ela, sinon a forxar unha alma coleitiva, un principio
espritual que armonice os seus esforzos para que o pobo
chegue a ser intelectnalmente aguelo que xa € por nature-
za, E ista unidade espritual recrama a sua libertade co mes-
mo imperio con que nos séculos idos as vellas xeneracios
loitaron pol-as libertades do individuo, Este ¢ o ideal na-
cionalista, que como cuestion previa plantéanos sempre
un probrema de libertade, é dicir, un probrema politico.

O mesmo Risco vén a reconocelo eisi. Non tefio culpa
das suas contradicios, pero no seu folleto atoparia ele-
mentos d-abondo para estructural-o meu pensamento.
“Nagionailsmo galego—di Risco no seu folleto—é a dou-
trina que informa o movimento de reivindicacion da per-
soalidade de Galicia frente da sorbencia do centralismo-
hespafiol ', Adimitindo como boa esta definicion—para min
o nacionalismo mon € unha doutrina—aparece este coma
un movimento de loita contra d-unha realidade, o centra-
lismo, que é unha realidade politica. E agora’ pergunto eu:

;En qué se distingue o fin que Risco sehala 6 nacio-
nalismo, consistente en reivindicar a nosa perspalidade
frente da sorbencia do Estado hespaniol, do fin que eu se-
fialo, consistente en conquerir para a nosa Terra o direito

—

a dispofier de si mesma e a rexir libremente os seus desti-
nos? Ambas frases expresan o mesmo pensamento. Si €l
non esta conforme coas mifnas verbas, eu estou coniorme
coas suas. Velai por onde inda que €l non queira vamos
estando d’acordo. Ademais entre os fis que sefiala ¢ na-
cionalismo falanos da recostitucién pr-fitic;l de Galicia;
como programa e nacionalismo propon os acordos das
Asambreias de Lugo ¢ Santiago, todos eles fundamental-
mente politicos. No sen artigo cita a Edmon de Valera;
mais oxe [rlanda tén o seu idioma oficial e todal-as liberta-
des culturales. En qué consiste, pois; a «discrepancia entre
o xefe “sinn-fein” e & Goberno irlandés? Somente en
que e Valera quere para a sua Terra unha soberania com-
preta, € diciv, que para de Valera a finalidade principal
consiste en conquerir para a sua Terra o diretto a rexir
libremente os seus destinos. Ou perdin o sinificado das ver-
bas, on os argumentos de Risco parecen feitos para con-
firmal-o meu pensamento.

O resto do' seu artigo tén algo de pelicula norteame-
ricana; son cousas episodicas que nada intresan. Somentes
queda por contestar a referencia que fai és nacionalismos
dos Estados soberans, coma o de Alemana, Francia, Ita-
lia, ete. Mais ises nacionalismos son difrentes, ainda mais,
opostos O noso, que € a reaicion contra d-unha tirania; e
aqueles venen a sere a adulteracion d-unha libertade. D-esto
falaremos n-outro artige.

‘ L. PERA. NOVO,

Hai que ser galegos

Foi sempre o ideal dos hos galegos cnmlncl'it
dades académicas para a defensa da persoalidade de Ga-
licia, e decote estivemos sementando nas suas almas as
arelas pol-a dinificacion e reintegracion dos nosos valores
espiritu:ls. En verdade, que agas d’algunhas escepcios, o
tempo fol perdido, e as mocedades galegas siguen xordas
e indiferentes aos meirandes probremas que hoxe desacou-
gan as concencias.

Nopn se decatan, non, de que no mundo a grande gue-
rra pranteou probremas de liberacion, que apricados a nosa
Terra serian o formento do seu progreso; que a reivindi-

s Maoce-

wcacion da nosa fala, dos nosos costumes, do direito tradi-

cional, de todo aquelo que fai parte dos nosos valores
coma pobo, e ademais sustantivo coa nosa libertade e coa
nosa dinificacién como homes.

Pol-a contra, estin casi sempre d'espaldas para a te-
rra, axexando cobizosamente as androxinadas dos alleos,
repetindo os modos e frases de Madri, valeiras de senso,
e facendo copia dc todol-os actos febles que, por seren
castelans! coidan que son escolleitos e distinguidos, A mo-
cedade U'ilr:‘gc._. para ser proveitosa, ten de ser orixinal e
consecuente co ambente en que vive nos patrios eidos,

Non, non hai direito a seguirmos ast. Non debemos,
nin podemos, pofiernos ao marxe da vida, renunciando
ao que é noso namentras que todol-os demais afirman as
suas particularidades como pobos distintos. E unha con-
ducta suicida e desleigada, que temos que desfacer protes-
tando "alto e forte, ata que as concencias desperten acep-
tando as realidades, que son probremas de vida ou morte
para Galicia.

Cande a politica-policiaca descargaba os rompe-cabezas
sobre os obreiros, o impofiia quincenas a va, ou rompia cos

~direitos reconoscidos nas leises de reunidn, ninguén se quei-

xaba, por moito que berrasen os cibdadins avisados con-
tra d'aquelas infranciés. Mais abondou que aquela politi-
ca caera sobre os sefioritos para que agora se proteste por
todol-os medios, ainda por aqueles, verdadeiras parvadas,

de adequirir sabres de folla de lata simbilando cargas e
loitas, que resultan verdadeiras choqueiradas, e facendo
folgas que somente perxudican aos estudantes e A seus
pais, e que ao celebrade sefior Millan non lle producira
nin frio nin calor.

Agora, nestes mamentos, estan as carceres de Tuy e de
Pontevedra acuguladas de labradores, vitimas da ]mlmm
caciquil. Con esta persecucion quérse '1f0g_‘a.1 0 movimento
agrario, que leva por bandeira a libertade da terra, sin fo-
ros nin cargas feudatarias, e a conquericion da persoali-
dade de. Galicia. As nostis mocedades non se ocupan (e
tales cousas; estan pendentes dos cantares que os estu-
dantes de Madri adican ao xefe da policia perque—con
toda seguridade fora de razdn e con xeito brutal—crocaron
a cabeza d'uns cantos rapaces.

Estudantes, os traballadores dos agros galegos, os que
traballan as terras de onde venen os cartos para pagar as
vosas matriculas, padecen persecucios pol-a xitsticia.

Estudantes, a4 ser galegos; a Ser homes consecuentes
coa terra que vos mantén.

PATULOS D ANDRADE.

AT AT A LA TR R AR N

POUTAHRZOS

Cada dia sintome mais extranxeiro

n‘este Madrid que onte botaba a bro-
ma nas ruas as cousas mais traxicas.

[Si en troques de ser galego, fose
hespanol, -houbera renegado para

sempre da mina patrial

Basilia Alvarez.

As duas crases de nazonalistas
En Galicia hai duas crases de nazonalistas.

Son uns os que xa de moi 4trdas vifian laborando en
pro da causa galeguista: os que costituiran a “Liga Ga-
llega™, 1)1‘imr:ir'1 entidace 11zlz:|:mli~;1'1, que tiﬁ'L por idioma
nhn(tl o da Terra, e por drgano aquela “Revista Galle-
oa”" que saiu semanalmente durante doce anos, e mais tar-
de o primitivo quincenario “A Nosa Terra®; os que er-
gueron en Carral o moimento aos mdrtires da liberdade;
e que, en fin, contra o sentir Xeneral mantiveron sempre
O seun L‘h])if!m de },dl(’“n'« conscentes, 1)111‘15(‘511‘011 0 naso
idioma adoutando unha maneira culta de eseribir, inicia-
ron no estranxeiro, e sobre todo en Portugal, o intercambio
literario e cultural entre os homes de cencia e de letras,
e somentaron e cote as ideas de redencion para Galicia,
sendo tamén os fundadors da primeira “Irmandade da
Fala

(s novos nazonalistas son os que apareceron agora,
que se sintiron nazonalistas de pronto, por un impulso sa-
peto; 05 que se pregoan a si mesmos como unicos e verda-
deiros nazonalistas e (ue non (uereén Treconocer nen-o
amor 4 Terra nen a labor dos eutros; os novos nazonalis-

tas son os que quixeran queimar todo o noso pasado lite-
¥ario; os que tefien un organo de publicidade que eles mes-
mos intitulan “da cultura galega”; son os que aproveitan
todal-as ocasios para falaren de si mesmos, dos seus tra-
ballos, das suas colaboracios nas revistas estranxeiras: som,
en fin, os_que tachan, censuran e silencian canto non sexa
feito por eles, para que se vexa gue realmente eles son os
}Jt'J&-i_. 08 Wicos.

E pena que os poucos que sentimos ferver o ideal re-
dentor para a nosa Terra (eu non querg creer que 0s no-
vos nazonalistas © sexan unicamente por interés ou por
vanidade, inda que o pareza, a xusgar pol-as suas verbas
e pol-os seus feitos) estemos tan arredados. Eu estimo que
en Galicia hai campo para que todos traballen; que é
preciso intesificar mais o espallamento do salvador ideal
agora que o sistema de Goberno centralista apodrece mais
cada dia, e que certos procedimentos, mostra a cativeza
de-espirito que os anima, débense deixar & un canto, para
laborar somente en ben'da Terra.

Nés estivemos sempre calados agardando 4 ver o que
os membros da nova “Irmandade Nazonalista” facian; es-
perabamos que a sua labor fose mais inténsa e mais froi-

historicas € literarias superasen ds dos vellos escritores;
que os mitins de propaganda, as creacios de organis:
todo o que, nunha verba, representa cultura e vida adian-
tase d'un xeito arrollador por Galicia adiante.

Mais pasou o tempo e todo continua na mesma. As
“Irmandades da Fala’ wvan seguindo o seu camino pase-
nifamente; a “Irmandade Nazonalista™ vai tamén 4 pasos
contacdos, e onde mais se manifesta a vida dos seus mem-
bros é nas “rabufaduras™ que por veces pretenden facer
qa sona dos que eles chaman despeitivamente wellos,

: Esto val seguir asi? ; Imos os galeguistas 4 nos enre-
dar en xenreiras € persoalismos en vez de adicar as nosas
erierxias a laborar pol-a redencion da Terra?

Uns e cutros tefien cualidas boas que louvar, e malas
onde roer; deixemos eso.de parte e poflamos o pensamen-
to somente en Galicia.

Tempo vira en que cada un representard o que mereza
representar; non Nos apresuremos,

Leaxpro CARRE,

Fume vosté con papel

NCGEROES T E
COUSAS

Alinda que sexa sen afondar moito no asunto considero
comenente facer unha comparanza entre o momento actual
da Hespaha oficial e a actualidade galega.

Abonda con ollar as cousas que estan pasando na Hes-
pafia e os feitog que estamos presenciando na Galicia, para
se decatar axifia da enorme diferencia que hai entre tins
e outros. ; Que nos amostra Hespafia? Unha desorganiza-
cion e unha inmoralidade tremendas en todal-as suas ma-
nifestacios. Todo o que leva-o marchamo hespafiol € no-
xento, A organizacion do Estado € unha cousa caduca que
estid caéndose a rachos. O pobe é cobarde, non tén vida.
Nos altos organismos oficids non se ven mais que inmora-
lidades a feixes. O favoritismo e o roubo imperan. Cada
fin fai 0 que mais lle convén. O patriotismo hespafiol ¢
unha cousa do mais comico e ridiculo. Analfabetismo por
todas partes. A Facenda en bancarota. O Exército, jval-
game Dios! Desastres. Impunidade para todol-os actos

—

delictivos. Presidiarios desgobernando o Estado. Ministros
analfabetos. Caciquismo, A mocedade morrendo n'unha
guerra imperialista, infame e inhumana. Non nos meta-
mos a falar do que pasa en Africa, porque non remataria-
mos nunca. Persecucids contra os obreiros, A chulaperia
e o flamenquismo donos' e sefiores de todo. Hasta a litera-
tura esta en compreta desfeita. N6n se escriben mais que
cousas indecentes. Belda e “El Caballero Audaz" son os
amos. En fin, ;para qué seguir? Abonda con botar unha
ollada por superficial que ésta sexa para se dar conta da
podredume fedenta que impera en todo,

En troques ollemos para a coffsoladora actualidade ga-
lega. O pobo canso de sufrir as inxusticias e os aldraxes
da opresion xfintase n'un resurdir grorioso que camifa
a unha velocidade enorme. A folga agraria de Pontevedra
¢ un feito prometedor de grandes cousas. As artes, a lite-
ratura, todo o que constituie a nosa propia vida, a nosa al-
ma estd n'un momento enerxético que nos fai concebir
as mais ledas espranzas. Ollemos o_gstado actual de Gali-
cia. e comparémol-o co'a sua situacion fai cinco ou seis
anos e verase a enorme diferencia que existe. Do actual
rexurdir galego tense xi falade moito e non imos facel-o
agora pois caeriamos na repeticion. Ninguén, agas os par-
vos, dubida xd que a nosa Patria estd vivindo un rexurdir
groriose que nos traguera unha maior libertade para a no-
sa Terra,

E unha realidade que mentras Hespafia desfaise apo-
drecida, Galicia estase organizando n'unha nova vida mais
lilre e mais pura que a que vinemos vivindo hasta fai pou-
co por consecuencia co noso sometimento a €sa Hespana
noxenta que afortunadamente vai camifio de morrer. Eu

_quero pofier de manifesto éste feito para que se decaten

d’'él esos galegos que inconscentemente sintense atacados
da fehre hespanolista.

O rexurdimento galego esta no movimento macionalis-
ta que cunde por Galicia adiante: Aos galegos hespafiolis-
tas quédalles dous camifios. Ou ser hespafioles con todal-as
consecuencias que sifiifica o sel-o e que xa deixei apunta-
das, ou ser galegos. N'este caso, tefien necesariamente
que seren nacionalistas. A eleicion coido que non é dubi-
dosa. D'unha banda esti podredume, a ‘morte. Da outra
estd a pureza, a vida. A realidade faraos incrinar d'unha
ou d'outra banda, pois os dous camifios estin perfeita-
mente marcados e siguen o seu curso. A desaparicion da
Hespaiia actual e o florecimento vivente d eGalicia: Non
hai forza humin que poida deter as suas carreiras. Os
que caian do lado verdadeiro, da veira galega, xurdirdn
a unha nova vida, pura e nobre, Os que nén, morrerin afo-
cados entre as miserias e cousas fedentas que levard con-
sigo a desaparicién d'aquelo que non tén dereito a eisistir
e cuia morte vése vir a galope desenfrenado.

Victor CASAS.
— el —

©

A LOITA AGRARIA EN GALICIA

Unha folga de labregos en Pontevedra

Nunea tan forte e valente coma este ano o tnovimento
agrario en Galicia. Pode decirese que xa chegou o tempo
da sega, as horas quentes e rcxentas en que esta a caer
o froito da vitoria. Sempre no agro galego latexaron indo-
mitas enerxias de redencion, namentras as vilas se deita-
ban a morrer, afogadas por un cursi espritu de colonis-
mo. O ronco s6m miazoso da nosa baruda raza labrega
tivo sempre en eterno desacéugo aos nosos caciques, Mais
a5 enerxias perdianse estériles moitas veces coma as fer-
venzas das nosas montanas: Era-que ao movimento agra-

rio faltiballe un espritu de enxebreza, Agora os labregos
déronse conta de que nen abonda 1oi~~ contra dos consu-
mos, contra das Diputacids, ou en procuro somentes de
melloras economicas. Decataronse da escravitude da nosa
Terra, e de que para seren cidadans libres, hai’ que libe-
rar denantes a Galicia do centralismo que a abafa, que a
zuga coma un vampiro. Hoxe o movimento agrario por
istinito, por sentimento e por necesidade é un movimento
de redencién nacionalista; atopén o esprity, a alma da Te-
rra; e con ela trunfara.

Por iso xa chegaron as loras quentes e roxentas do
tiunfo. Nuneca tan forte e valente o movimento agrario.
E por iso nunca tan forte tamén, nunca tan desesperada
e cega a acometida cos caciques contra das organizacios
agrarias. Defeéndense os caciques con todal-as suas artes
noxentas ¢ cobardes coma os raposos. As maiores N
ticias, os mais desatentados atropellos que son nornz
goberno. n-ésta aprodecida Hespana, tefien a cuiminacio
mais sanguifienta, impune e tirdnica no campo galego.

As organizacios agrarias de Pontevedra e Ourense san-o
mais outo exempro de civismo que se tén dado en Gai.cia;
por algo estin acesas na rebeldia santa do gran sementa-
dor Basilio Alvarez; e tamén porque n-aquelas terras o
cacigquismo de Bugallal é o mais odioso de cantos tén su-
frido, Galicid; por iso a reaicidn ali tamén € mais réxa e
fulminante. Naqguelas terras xd non se pagan os foros; e
por iso o xuez de Tuy (jouh xusticia santa, con cantas
xusticiadas te axustician!) meten na carce aos membros
de todal-as direitivas agrarias pol-o feito de seren direc-
tores de asociiacios protexidas pol-a ley; e esixeulles mais
de 70.000 pesetas de fianza para que non poidan sair da
-adea. Por iste motivo decrarouse a folga agraria en toda
a provincia; ¢ a folza mais xusta de cantas tén habido.
Por causa dos atropellos caciquiles tefien que pasar fame
os vilegos; estalles ben empregado pol-a suwa indelencia
suicida diante da traxedia agraria, coma si o campo non
fose a fonte da riqueza material e espritual de Galicia.

Noés, con todal-as nosas forzas, en nome de Galicia,
en nome da Xusticia e da Libertade, protestamos contra
eses harbaros procedimentos caciquiles que nos avergon-
zan diante dos pobos civilizades. Mais con esa protesta yai
‘“tamén a nosa vos d'alento, firente coma un berro de loita
e de trunfo para os agrarios de Pontevedra. Todal-as cau-
sas xustas tefien martires no vispera da victoria, porque
A5 cauvas coh martires som invencibres, 1 iso era 6 que
faltaba aps agrarios galegos; hoxe xa tefien mirtires que
estan sufrindo na cadea persecucién pol-a xusticia; e a
protesta heroica d'ises homes resoa nos ouvidos dos caci-
ques coa maxestade funeral d-unha sentencia; e entre os
montds de papel d'oficio que os asalariados escriben istos
dias para castigar inocentes o destino estd, con man se-
greda, escribindo tamén duas paxinas, sagradas e inmor-
fales coma un Evanxelio: a senténcia de morte do caci-
quisto centralista, e a partida de nacimento d'unha Ga-
licia libre e democratica, d'unha terra libre e farturenta
para unha raza boa e xenerosa.

Gk

X4 na imprensa a nota anterior, chega a 116s a noticia
do suceso ocurrido en Sobredo, onde tres homes e unha
muller morreron cruelmente asesinados pol-os viles e co-
bardes mausers da “‘Guardia incivil”. Un nome mais te-
mos que engadir ao sant omartiroloxio galego. Osera, Ne-
bra, Narén, Sofdn, Agora Sobredo. Son charamusecas da
gran labarada que se avecina, que os caciques ainda con
esos procedimentos non poderin conter e que abrasard as
suas cocncencias de cobrega. 3

A “Irmandade” da Crufia fixo' varios actos de pro-
testa e prepara para o domingo 3 un gran mitin.

Nos, profundamente indignados e co'a carraxe nos
beizos, ao protestar contra €ste novo crimen salvaxe, que-
remos enviar aes agrarios galegos un berro:

j Adiante, adiante, que o trunfo é voso! ;Qué impor-
tan mais vitimas ante a magnitude da Causa? Xa tendes
martires. Agora a non desmaiar, que Galicia tén postos
en vos os seus ollos arelantes.

E derradeiramente diremos que estd ben probado que
pol-a persuasion e sin se sair da normalidade se non pode
conquerir nada. E necesario xa decidirse a empregar co
enentigo 0s seus mesmos procedimentos. E xd veremos
quen pode mais,

Use vosté papel de fumar

NOROESTE
J nacionalismo galego na Arxentina

O cultisimo e gran periodista galego Xosé R. Lence,
direitor do diario de Bos Aires “Correo de Galicia™, ven

pubricando n’aquel xornal uns interesantisimos e ben do-
cumentados artigos encol do nacionalismo galesa. O se-
fior Lence acaba de realizar por Galicia unha excursién
para se orientar do estado actual da nosa Terra e primei-
ro dende aqui e agora xa de volta en Bos Aires esta pu-
bricando as impresios por él recibidas e que pol-a sua boa
orientacion merescen un comentario’ noso.

N'esos artigos fala da indiscutibre realidade do movi-
mento nacionalista en Galicia e d'unha maneira crara e con
un gran entusiasmo dino de louba estalles expofiendo aos
galegos residentes n'aquels Reptibrica a situacion actual
da Galicia e as aspiracios do pobo galego. Dilles que o mo-
vimento nacionalista non € unha cousa indecisa e indefi-
nida como denantes €l mesmo coidaba senon que € unha,
realidade viva, un movimento . serio e trascendental no
que militan as nosas figuras mais prestixiosas. Filalles de
que € perciso que os galegos emigrados decatense d'esta
realidade e contribuyan tamén co, seu estorzo e coa $ua.
axuda a labor que aqui en Galicia estamos nos realizando.

No artigo describindo o homenaxe que se lle rendin
a Asorey, fala da enorme e agradabre impresion que lle
produxo o atopar n'aquel acto a homes de toral-as ideas,
galegos tlustres nas artes, nas letras e na politica, falando
o noso idioma e decrarandose verdadeiros e convencidos
nacionalistas. Fala tamén do rexurdimento da nosa fala,
dos moitos libros que estan aparecendn escritos n'ela e de
todo canto se refire a este rexurdir groriose e firme que
na actualidade estase verificando. Dilles que no momento
actual en que o Estado hespafiol vai ‘de erro en erro e de
fracaso en fracaso, Galicia estase organizando n'un xeito
compretameénte nacionalistd prometedor d'unha maior li-
bertade para a nosa Patria. Remata decrarindose él ta-
mén, despois de todo o que aqui viviw e veu, fervoreso e
entusiasta nacionalista. Sefala ao nacienalismo como o (ini-
o camifo seguro para a nosa libertade e promete facer
canto poida para propagal-a na Arxentina.

Tan satisfactoria é a impresion que nos produxo a lei-
tura dos artigos de Lence, que non podemos deixar de fa-
lar d'eles n'estas columnas x4 que nos rebelan o seu en-
tusiasmo e nos fan confiar en que aqueles traballos habe-
an de ser unha chamada aos galegos residentes na Ar-
xentina.

Dende longo se non pode dubidar da realidade do, ac-
tual movimento nacionalista en Galicia, Somentes os inte—
resados en que éste non vaia adiante por sairen eles per—

xudicados, poden deeir que dubidan do seu realismo, pero
no seu interno saben e ténense decatado perfeitamente. de
que non € ‘‘macana’’.

Os nacionalistas organizades agardamos e pedimos
axuda e colaboracion a todos con tal de seren galegos.
Os que yiven nas Americas tefien un gran papel que des-
empefiar n'este movimento vivificador e libertario.

Confiamos en que os artigos de Lence e a labor que
¢l promete realizar haberd de os facer decatar de abriga
que itefien de nos axudar a reconstruir a nosa querida
Terra.

Ao senor Lence, a quen dende agora conceituamos co-
mo un irmdn, enviamos con éstas: linas a expresion do 10so
profundo agradecimento, rogdndolle faga canto poida por
espallar entre aqueles galegos emigrados o santo ideal na-
cionalista ao que temos adicados os nosos amores e toda
a nosa actividade.

Con elo habera de realizar unha gran labor patriotica;

= e

En poucas verbas

O notabre compositor galego, noso amigo José Doncel,
entrou a formar parte da orquesta Casals, en Barcelona.

“El Noroeste” ldyase de que, por desleixamento, xa
non esista na Crufia unha agrupacién musical tan necesa-
Tia para o cultivo da musica como era aquela *Filarmoni-
ca. Coruniesa™ que dirixia Doncel,

A nos non nos estranan eses desleixamentos; sabemos
que os nosos ricos somente se ocupan ‘de rendir adoracion
a0 cuwyo d'owre, ou todo o mais do que pode darlles un
pouco do relocente barniz aristocratico para locir a sua
fachenda con envexa dos convéneres.

Peor é d'aqueles que chamandose amantes da misica,
ou sendo profesionales, axudaron & lle dar morte 4 aquela
valiosa agrupacion citada.

Mais, estamos no segredo. Hai giien non podendo os-
tentar titulos que realcen a sua persoalidade, ou carecen-
do de xenio creador, pofien todos os seus esforzos en im-
pedir que outros poidan trunfar.

As almas de cacique non esisten sémente nos politicos.
% ok *

A Felipe Pedreira, el sabio profesor que quer conven-
cer 4 todos do seu talento, e de que sabe asegurarse a pi-
fanza, demostrando costantemente o seu amor a Espaiia,
moito lle molesta que haxa en Galicia quen queira ser ga-
lego, quen tefia argulo en ser galego; e chama burros e
pillos aos nazonalistas.

O mais gracioso € que reconoce que os catalas, como
catalds, outiveron ventaxas para a sua vida, e que aos vas-
cos, por ser vascos, ocurriulles igual.

Mais Felipe Pedreira entende que a4 pesar d'eso, € me-

llor que os galegos lambamos o peé que nos da couces, e
pidamos homildemente un hoso para roer.

El fai asi e vaille ben.

Pero os nazonalistas preferimos pedir as cousas como
homes. Felipe Pedreira non comprende ese orgulo de ser

persoa que temos os galeguistas,
i Que lle imos facer ! 3

Tampouco nds comprendemos porqué sendo tan cas—
telanista” Pedreira, non troca de apellido,
A
Na Hespafia hai marexada,
z Anido, Millan Astray, Millan de Prieg

Xuntas, responsabilidades, expedente Picasso, folga d'es-

Martine

tuclantes, fame, inmoralidade, pouca vergofia... jo demo!
E'a descomposicion de algo que xa morreu fai tempo.
Millor poidéramos decir que nasceu morto. Hasta aqut

chega o cheiro que despide. ; Como fede!

—a

TEATRO GALEGO

Escola Dramaética Galega

Contanse por. éxitos as veladas que a "Escola Dra-
matica Galega' ven celebrande no local da “Trmandade™
da Crufa.

O domingo 12 celebrou outra na-que levou ao taboa-
do a comedia de Galg Salimas “Filla” ¢ o pasatempy de
Leandro Carre *Tolerias”

“Filla"™ wuston como o dia que se puxo por vez pri-
meira na ‘‘Irmandade™ e ‘“'Tolerias™, representada por
primeira vez, agradou tamén moito, sendo o seu autor e os
intérpretes moi aprandidos,

Léronse n'esta velada as cuartillas seguintes:

“Filla", de Galo Salinas; e “Tolerias”, de Leandro
Carré, son as obras que hoxe imos representar. 'Filla™
representiamol-a ainda fai pouco ¢ xa enton falamos do
seu autor. Secuindo o costume estabrecido por esta ' sco-

ixirvos unhas

la Dramdtica Galega” de =1 cada velada di
verbas que sirvan de presentacion dos autores das obras
por nos representadas, queremos hoxe falarvos de Lean-
dro Carré, de quen imos representar unha obra “Tao-~
lerias’’.

Dos escritores galepos que eseriben para o teatre, o
que mais abras leva feito € Leandro Carré Alvarellos.
[ verdadeiramente grande o niimero de obras teatrds que
tén escrito, Non imos falar de todas elas, pero si citare-
mos as mais conoscidas e que fefien dado mais sona ao
seu autor. Son: “LEnredos”, “Pra vivir hen de casados™,
“Tolerias™, “Noite de Ruada”, “0 corazon d'un pedi-
neo’, estrenado por esta agrupacion, e outras varias. Ade-
mais tén ainda sin estrenar unhas seis o sete obras, entre as
que figuran tres grandiosos dramas nos que a aicion d’eles
desenrolase n'un ambente de sefiorio. Tres obras de corte
fino das que o noso teatro estd ainda bastante escaso, pero
que afortunadamente van xurlindo pouco a pouce, ‘Tith-
lanse estas obras, () pecado allea™, “O Engano’ e “O
Pago', () pecado alleo™ estimol-a ensaiando nos para
estrenal-a na Crufia. Ademais, e a4 medida das nosas forzas,
iremos representando as suas obras xa estrenadas e ha-
beremos de estrenar algunhas das que ainda o non foren.
En canto ao teatro se refire, non somentes Carré fixo mais
que escribir obras, moitas das cales tefien sido premiadas
en varios concursos, senon que tamén tén axudado e co-
laborado moito en algunhas agrupacios cuia finalidade era
a de propagar e vigorizar o teatro galego. Ainda fai dous
anos que na compaiia de Fernando Osorio e Xacab “asal
tivo mentes de constituir a verdadeira e tan necesaria com-
pania de teatro galego, pero que por circunstancias alleas
a vontade dos organizadores se non poido levar a eabo.

Na actualidade, Carré ven dirixindo a “LEscola Drama-
tica Galega”. E o noso direitor. Como sabedes, hasta o

= T

Aano pasado, nos funcionabamos co nome de *Cuadro de
decramacion da Irmandade da Fala™. Mais éste ano, ao
se encarregar Carre de nos dirixir, quixo darlle mais am-
piitude 4 nosa agrupacion € co noso aprauso e sinceira
conformidade propuxo o nome que adontamos e que mais
craramente expresa as nosas arelas. Tamen Leandro Ca-
rré, € un gran actor, como poderedes ver en “Filla”, e un
experto escendgrafo. Umba decoracion e algins detalles
para millor presentacion das vlbras que hasta o de agora
puxemos n'este ann son feitas por €. Dende o cargo que
ocupa na ' Escola Dramitica Galega™ e no que axudaré-
moslle canto poidamos, proponse realizar unha boa obra
pol-o espalilamento ¢ milloramento do teatro galego.

Despois e dinda da que deixamos dito no que se iefire
ao teatro, Carré é un dos escritores a quen mais del ¢ o 1052
literatura, Colabora en moitas revistas de Galicia e de fora.
Como contista € moi conescido e ademirado. El fixao
“Compendio da Gramatica Galega™, que eatton a ' Irnmn-
dade™ da Cruna ¢ agi wahoso boletin A NOSA TERRA
ven pubricando un ¢ tfisimo vocabulario castelan-ga-
lego que tan necesatio estibase facendo. Foi dos fundacdo-
res da “Irmandadc da Fala™ da Crufia ¢ toda a sua vida,
dende a sua primeira mocedade, ven adicandoa 4 literatura,
ao-teatro e a tode eanto cu nose progreso e milloramento
tefia relacion. Ainda é nove e podemos agardar moits do
sett craro talento e do sew sinceiro e entusiasta patriotismo.
Non en yan pertenece Catre a unha familia a quen as letras
calegasidebenlle moito, O seu pai, D. Euxenio Carré Aldao,
de quen non imos falar agora peis ainda fai poucos dias
dixemos dende aqui algo: da sua obra, o seu irman Pepe,
morto moi nove, cando podiamos agardar moito hon para
4, nosa literatura, cutre irmin, Euxenio; tamén dramatur-
g0 e delicado poeta, e Leandro son nomes que terdan e
figurar sempre na historia do rexurdir da arte e da lite-
ratura galegas.

Leandro Carré tén postos o fensamento e o corazon
ag seryicio da Terra, adicandolle a maier parte das snas
actividades e traballando en varies aspeitos pol-o seu re-
xurdimento. Pol-e tanto, coidamonos no deber de lle aci-
car estas sinceiras verbas das que xustamente é meres-
cente, lioxe que imos representar unha obra sua que te-
mos seguro habera de ser do voso agrado.

% ok ok

Con un abarrote compreto, a “Escola Dramdtica Ga-

lega™ representou, novamente no local da “Irmandade”, o

dominge 19 dos correntes, a comedia de Lugris Freire
2O Pazn’,

O mesmo que a primeira vez, a obra salen hordada e
foron moi apraudidos os intérpretes ¢ o autor.

¥ X

Outro novoe e grande éxito foi para a “Escola Drama-
tica -Galega” a velada celebrada na “Irmandade” o do-
mingo 26, Representou o drama portugués en treés actos
“Leonardo o peseador”’, qu ecomo as demals veces que se
tén representado agradon moito,

——e

Resumen da historia de QGalicia

(Continwacian)

Déspois da morte de Viriato, vitima da traicion, parece
que a sorte das armas galegas sofreu un troque véndose
maltreitas por Servilio Cepion. Os noses ahos deixaron
d'aquela, de apresentar batallas campas € comenzaron a
guerra de sorpresas e pequenos combates con que facian
ao nemigo moitas baixas, porque non podia arrematar
d'un* tronce con un adversarig gue lle amostraba un fato
de homes que tan presto dabanlle a eara como desaparecian
do'campo, Para rematar con este estado de cousas foi des-
tinado a mandal-a Hespana Ulterior Decio Junio Bruto.
Este determinou levar os seus soldados hasta o mais alon-
vado confin da Galicia e acabar d'unha vez cos rebeldes
(ano 132 a. de C.). Venceu aos Iusitds, asolou Braga e in-
vadiu o noso territorio. antual que xuzgaba ben facil de
conquistar. O pais fixo un esforzo. A parte setentrional
atacou, pero en condicios isoladas, e foi reprimida nos eo-
menzgs parecendo apaciguarse debido i que Druto, conten-
tabase con abastecer a lexion, impér unha pequena paga
e paitar paz e amistade c¢'os pobos. Betanzos abriuile as
portas; Lambre aguantou o cerco e capitulou a derradeira.
Liliunca non opuxo resistencia e d’ali pason Bruto a Ci-
nancia, que s eresiistiu con heroica firmeza. Os lembricas,
arrepentidos, trataban de ausiliar aos cinacenses, pero Bru-
to sibeo a tempo, volve sobre de Lambre, témaa de novo
e perdoa aos vencidos., Este feito. de armas e a xenerosi-
dade do romao deron por resultado que poidera pasat por
toda Galicia sin ser atacado seriamente. Foi, pois, a Fi-
nisterre, fixo sacrificios no tempro de aransolis e d'ali par=
tiu a Roma a recibir o trunfo. Pero Galicia non quedaba

(Seguirase).

Compaiiia Naviera “Stinnes® (fugoStinnes Linien)

Servicio regnlar de vapores correios a os portos do Brasil, Montevideo e Bos Aires

Proisimas saidas da Cruna

Vapor correo

Xeneral Belgrano

16 de Nadal

Ademitindo carga e pasaxeiros de camara, terceira especial e terceira ordinaria.

Precio do pasaxe en terceira especial:

1d. id. id.

Ptas. 48210

ordinaria: » 407410

(Incruidos todol-os Iimpostos)

Os pasaxeiros deben solicitar as prazas co‘a maior anficipacion, fresentandose n‘esta
Axencia CINCO DIAS antes da saida do vapor.

Para informes dirixirse, ao Axente da Compania:

Roxelio Fernandez Conde - Feijoo, 4-baixs — A Crufia




Xosé Patino

Bordados Artisticos
Xogos de cama Confeccions
Equipos para noivas

San Felio, 20-Apartado, 37

Palma de Mallorca

Paulino Freire
BOUZAS-VIGO
Sucursaes: en Cruiia - Ferrol

Redes d‘algodén para tarrafa
barcos pesqueiros
nado—Cables de aceiro, ingleses

compreto para maquinaria e pesca

Aparellos, armados e en panos, para
Malletas de abaca e cafiamo alqguitra-

Aceites mineras e vexetaes, e surtido

— Sanla Lucia, 268 28 - A CAUM =

Fébrica de Xergons
e catres metalicos

ORZAN, 70
(Frente do Portico de San Andrés)

EFECTOS NAVALES

Ferrer @ Compaiiia-Sucesores

F. BERTRAN E MIRAMBELL

Vigo e a Crufia
Casa fundada en 1868

Artigos xeneras para equipo da Marifia ulili-
taT, vapores, barcos de vela e pescadores.

“Patente-Salvavidas®

O mellor para pintar os fon-
dos dos barcos. Ganou Di-
proma de Honor, Gran pre-
mio ¢ medalla de ouro nas
Exposiciés de Parfs-Londres.

REPRFSENTANTE!

F. Bertrar. @ Mirambelf

TIGO-CRUINA

- ZINCKE HERMANOS

LIBRERIA ——— PAPELERIA
IMPRENTA

Cantdn Grande, 21—Estrella, 37

== A CRUNA—

FARMAGIA EUROPEA

—LPR—

Lopez Abente

— REAL, 55 —

A mellor surtida da Crufia e un dos estabre-
cimentos da sua cras que mais honran a Gali-
cia. Montada con arregro aos derradeiros adian-

08,

Alfredo Lastres Canosa
“La Encajera Espaiiola‘

e ————

Féabrica de encaixes de fio
Tecidos a man. Especialidadeen
aplicaci6s
P—

Exportacion Ibero-Americana

Almagro (Ciudad Real}

Novos Almacenes Coruneses

Tecidos nacionds e estranxei-
ros Vendas por maior e menor

Fonte de San Andrés, 18, 20 ¢ 22
A Cruna

Fillos de H. Hervada

Casa fundada en 1865
A CRUNA

FERRETERIA, QUINCALLA, MUEBLES,
MAQUINARIA AGRICOLA, PEDRAS
FRANCESAS PRA MUINOS, ETC,, ETC.

Grandes Almacés de Tecidos
NUEVO MUMNDO

SECCION DE SASTRERIA E CDNFECIONS

Inmenso surtido en Panos da Rexiom
e Estranxeiro. Confeciénanse toda cras
prendas para mulleres, homes e nenos.

SAN ANDRES, 41 e 43—Teléfono 256
A CRUNA

Sobrinos de José Pastor
[ aparato
BANQUEIROS i

Casa fundada en 1776

A Cruna, Vigo, Liugo e Orense

Quen non tefia luz eléctrica péddea ter ainda mais
brilante e branca pol-o ACETILENO, producida
pol-o xenerador e totalizador helioxenos. Nove

hispano-argentine sistema

-TORS e GONZ-LAG

Premiado na exposicion do centenario Arxentino en 1910.
Gran diploma d‘lionor na Exposicion Muestrario da Cru-

fia en Agosto de 1919

Liras, Tulipas, Boquillas, Brazos e Arafias

FREIXEIRO e FILLO -

Venda de Carburos-
Cordoneria, 10, baixe - A CRUNA

. 7=




R T b

A NUSA TERRA

COMPARIA CHARGRURS REUNIS
GOMPAGNIE D NAVIGATION  SUD-ATLANTIQUE

Saidas fixas mensuds directamente d‘este porto para os do Brasil, Montevideo e Bés Aires, dos manificos vapo-~

ves rapidos a duas hélices e de 16.000 toneladas de desplazamento:

DATA VAPOR
17 de Nadal o) Rl SR b
Ademiten pasaxeiros de 1.2, 2.%, 3.2 especial e 3.? corrente. :
Prezos: 3.7 especial en camarotes, comedores e salon de conversa . . Pesetas 48219
» 37 en camarofes, comedores e salon de cenversa' . . . > 427110
» B A OOTPONICTE= 5] o0 ot e e N et B B vz e bt oSt > 40710

Nenos menotres de dous anos; un gratis por cada familia; de dous a cinco anos, cuarfa pasaxe; de cinco a dez anos,
media pasaxe; maiores de dez anos, pasaxe enfeira E necesario presentarse nesta Axencia cinco dias antes da saida
do vapor. Para mais informes dirixirse aos seus Axentes Xenerds en Hespana:

ANTONIO CONDE Fillos - Plaza de Ourense, 2 - A CRUNA  Telegramis 8 llelonemas: *“Chargeurs®

Garage ALONSO

Automoviles

Betanoos, 3 i
GARAXES | Rl as, 135 Alfredo Alonso, S. en C. Accesorios
Xoén Firer, 138 T.A CORUNA Neumaticos

Dficifias e despacho:
Xodn Flérez, 55 e 57

Direicidn Telegrédfica
¢ Telefdnica:

Garaxe “ALONSOD

Teléfono nrbane:

Bandaxes macizos
«CONTINENTAL:»

con prensa hidrdulica
para o seu montaxe

Aceites e graxas
dag

bficifas, nim, 417 Mellores marcas

Garaxe, nim. 517

Lifia direita coa inter-
urbana

Automdviles

de alquiler
‘Conta corrente gor:

. Banco de Hespafa Comisiéins
Banco Hespafiol do i £ Rl Lk B
Rio da Plata e i Fepfese_ﬂtaciéns
Bance Hisp. Americ. IMPORTACION DIRECTA CASOLINA
Sobrifios de J. Pastor Representacion exclusiva das marcas MINERVA, ESSEX, A
HUDSON, BIGNAN SPORT R 4G soa enotl

Servicio regular de autocamions de transporte entre a' Crufia' Santiago,
e yiceversa

OS MAIS IMPORTANTES GARAXES DE GALICIA




A NOSA TERRA

COMPAGNIE GENERALE TRASATLANTIQUE

Vapores Correos e gran velocidade = Servicios direilos dende o porto da Cruia
Proximas saidas DIRECTAMENTE da Cruiia

Vapor Espagne 23 de Nadal

i
)

PRECIOS EN CAMARA HABANA VERACRUZ
Primeira crase (varias categorias) S s e Prass S0 A 50001280048 5:250
Sendas crase Sty S i b SR e » 1.250 a 1.275 1.300 a 1.325
Preferencia e 5 : » 825 875

Precios en terceira, mcluidos impostos. Habana, pesetas 56550, Veracruz 602¢50

A estos precios hai que aniadir os impostos
Os pasaxeiros teran de presentarse n‘esta Axencia cinco dias antes da saida.—Ademiten carga.
Para toda cras de informes dirixirse ao seu consignatario:

D. NICANDRO FARINA, Rua de Compostela, esquina a Praza de Lugo-A CRUNA

[Lloyd Real Holandeés

KONINKLIJKE HOLLANDSCHE LLOYD
AMSTHRDANM

SERVICIO POSTAL RAPIDO A AMERICA DO SUR
Proximas saidas da CRUNA para Pernambuco, Bahia, Rio Xaneiro, Santes Montevideo e Bos Aires,

Orania 2 de Nadal
Flandria 16 de »

Admiten carga e pasaxeiros de Primeira, Segunda, Intermedia e Terceira crase.

Precio do pasaxe en 3.% cras, Ptas. 400 mds impostos.

NENOS, menores de 2 anos, gratis; de 2a 5 anos, cuarto pasaxe; de 5 a 10, medio pasaxe; de 10 anos, pasaxe enteiro.
Para enmprimentar as disposicits arzentinas é indispensabre que todo paraxeiro presente a documentaciin con 5 dias de anticipacion a data de saidn

PARA PRECIOS DE CAMARA e prazas disponibles o Agente General da Compaiiia en Espaiia:

. D. Raimundo Molina e Couceiro,-Consignatario Reeseuaut yeueal & Coopiia n Hespis- —Marina, 22— A Crufla

BANCO BISPANO-AMERICAND

MADRID

Capital: 100 millés de ptas. Direicion telegrafica: HISPAMER

i SUCURSAES E AXENCIAS

Albacete, Alcoy, Alicante, Antequera, Badajoz, Barcelona, Bilbao, Cadiz, Calatayud, Cartagena, Crufia, Cabra, Céceres, Castellor;
"Ejea de los Caballeros, Figueras, Granada, Gerona, Huelva, Huesca, Jativa, Jaén, Jerez de la Frontera, Logrofio, Las Palmas, Lérida,
Lorca, Mdlaga, Murcia, Olot, Palma de Mallorca, Pamplona, Ronda, Sevilla, Soria, Tanesa, Tude]a Valdepefias, Valencia,
Valladolid, Villafranca del Panadés e Zaragoza
Compra ¢ venda de valores hespafioes e extranxeiros, — Custodia de alhaxas e valores. — Desconto e cobro de cupés, titulos
amortizados ¢ billetes de Loteria.

Troque, compra e venda de billetes e moedas extranxeiras. — Cartas de creto, e xiro sobre todel-os paises. — Cobro e desconto
de letras. — Préstamos e contas de creto sobre valores nacionaes e estranxeiros. — Contas correntes en pesetas nas que abona
inireses aos tipos seguintes;

2 por 100 ao ano nas cartas disponibles, a vista,

, por 100 id. id. a 3 meses data.
2 o) /4 por 100 id. id. ab id.
3  por 100 id. id. al id,

i Tamsn abre eontas en moeda extranxeira abonando intreses a tipos convencionaes.




